第一屆 珍誦盃 客語詩詞朗誦比賽
低年級指定題目

	1. 春曉  唐･孟浩然

    春眠不覺曉，處處聞啼鳥。

    夜來風雨聲，花落知多少？

2. 夜思  唐･李白
   床前明月光，疑是地上霜。

   舉頭望明月，低頭思故鄉。

3. 登鸛雀樓  唐･王之渙
    白日依山盡，黃河入海流。

    欲窮千里目，更上一層樓。

4. 尋隱者不遇  唐･賈島
    松下問童子，言師採藥去。

    只在此山中，雲深不知處。

5. 江雪  唐･柳宗元
    千山鳥飛絕，萬徑人蹤滅。

    孤舟簑笠翁，獨釣寒江雪。

6. 新嫁娘  唐･王建

     三日入廚下，洗手作羹湯。

     未諳姑食性，先遣小姑嘗。
	 7. 送別  唐･王維

      山中相送罷，日暮掩柴扉。

      春草明年綠，王孫歸不歸？

 8. 相思  唐･王維

      紅豆生南國，春來發幾枝？

      願君多采擷，此物最相思。

 9. 虞美人  唐･晏幾道

      曲闌干外天如水  昨夜還曾倚

      初將明月比佳期  長向月圓時候  

      望人歸

      羅衣著破前香在  舊意誰教改

      一春離恨懶調絃  猶有兩行閒淚  

      寶箏前

10. 江城子  宋･蘇軾
     十年生死兩茫茫  不思量  自難忘

     千里孤墳  無處話淒涼

     縱使相逢應不識  塵滿面  鬢如霜

     夜來幽夢忽還鄉  小軒窗  正梳妝

     相顧無言  惟有淚千行

     料得年年斷腸處  明月夜  短松崗


中年級指定題目

	1. 永遇樂  宋･辛棄疾
    千古江山  英雄無覓  孫仲謀處

    舞榭歌台  風流總被  雨打風吹去

    斜陽草樹  尋常巷陌  人道寄奴曾住

    想當年  金戈鐵馬  氣吞萬里如虎

    元嘉草草  封狼居胥  贏得倉皇北顧

    四十三年  望中猶記  烽火揚州路

    可堪回首  佛狸祠下  一片神鴉社鼓

    憑誰問  廉頗老矣  尚能飯否  

2. 水調歌頭  宋･蘇軾
    明月幾時有  把酒問青天

    不知天上宮闕  今夕是何年

    我欲乘風歸去  惟恐瓊樓玉宇

    高處不勝寒  起舞弄清影

    何似在人間

    轉朱閣  低綺戶  照無眠  不應有恨

    何事長向別時圓  人有悲歡離合

    月有陰晴圓缺  此事古難全

    但願人長久  千里共嬋娟

3. 涼州曲  唐･王翰
    葡萄美酒月光杯，欲飲琵琶馬上催。

    醉臥沙場君莫笑，古來征戰幾人回。  

4. 烏衣巷  唐･劉禹錫
      朱雀橋邊野草花，烏衣巷口夕陽斜。

      舊時王謝堂前燕，飛入尋常百姓家。
	5. 草  唐･白居易
   離離原上草，一歲一枯榮。  

   野火燒不盡，春風吹又生。

   遠芳侵古道，晴翠接荒城。  

   又送王孫去，萋萋滿別情。

6. 江南逢李龜年  唐･杜甫
   岐王宅裡尋常見，崔九堂前幾度聞。

   正是江南好風景，落花時節又逢君。

7. 回鄉偶書  唐･賀知章
   少小離家老大回，鄉音無改鬢毛摧。

   兒童相見不相識，笑問客從何處來。

8. 楓橋夜泊  唐･張繼
   月落烏啼霜滿天，江楓漁火對愁眠。

   姑蘇城外寒山寺，夜半鐘聲到客船。

9. 寒食  唐･韓翝
   春城無處不飛花，寒食東風御柳斜。

   日暮漢宮傳蠟燭，輕煙散入五侯家。

10.  早發白帝城  唐･李白
   朝辭白帝彩雲間，千里江陵一日還。

   兩岸猿聲啼不住，輕舟已過萬重山。


高年級指定題目
1. 夜雨寄北  唐･李商隱
       君問歸期未有期，巴山夜雨漲秋池。

       何當共剪西窗燭，卻話巴山夜雨時。

2. 泊秦淮  唐･杜牧
       煙籠寒水月籠沙，夜泊秦淮近酒家。

       商女不知亡國恨，隔江猶唱後庭花。

3. 月下獨酌 唐･李白
       花間一壺酒  獨酌無相親。  舉杯邀明月  對影成三人。

       月既不解飲  影徒隨我身。  暫伴月將影  行樂須及春。

       我歌月徘徊  我舞影零亂。  醒時同交歡  醉後各分散。

       永結無情遊  相期邈雲漢。

4. 回鄉偶書  唐･賀知章
       少小離家老大回，鄉音無改鬢毛摧。

       兒童相見不相識，笑問客從何處來。

5. 念奴嬌  宋･蘇軾
     大江東去  浪淘盡  千古風雲人物  故壘西邊  
     人道是 三國周郎赤壁  亂石穿空  驚濤拍岸  捲起千堆雪

     江山如畫  一時多少豪傑  
     遙想公瑾當年  小喬初嫁了  雄姿英發 羽扇綸巾  
     笑談間  檣櫓灰飛煙滅  

     故國神遊  多情應笑我  早生華髮  
     人生如夢  一樽還酹江月

6. 浣溪沙  宋･晏殊
     一曲新詞酒一杯，去年天氣舊亭臺。

     夕陽西下幾時回，無可奈何花落去。

     似曾相識燕規來，小園香徑獨徘徊。 

7. 聲聲慢  宋･李清照
尋尋覓覓  冷冷清清  悽悽慘慘戚戚  乍暖還寒時後  最難將息

三杯兩盞淡酒  怎敵他  晚來風急  雁過也  正傷心 卻是舊時相識

滿地黃花堆積  憔悴損  如今有誰堪摘  守著窗兒  獨自怎生得黑

梧桐更兼細雨  到黃昏  點點滴滴 這次第  怎一個愁字了得

8. 送別  唐･王維

      山中相送罷，日暮掩柴扉。

      春草明年綠，王孫歸不歸？

9. 登岳陽樓  唐･杜甫
昔聞洞庭水，今上岳陽樓。
吳楚東南坼，乾坤日夜浮。
親朋無一字，老病有孤舟。
戎馬關山北，憑軒涕泗流。
10. 望月懷遠  唐･張九齡
       海上生明月，天涯共此時。

       情人怨遙夜，竟夕起相思。

       滅燭憐光滿，披衣覺露滋。

       不堪盈手贈，還寢夢佳期。

